
Jesũ nĩendeete 
kwĩra andũ ũhoro wa 
woohanĩri wa Ngai. No 
atongoria a Ayahudi 
makĩnegena nĩũndũ wa 
ũraata wake na eehia. 
Kwoguo Jesũ akĩheana 
ng’ano ithatũ kuonania 
atĩ Ngai nĩakenaga 
rĩrĩa eehia meerira 
meehia maao.



Rũgano rwa mbere
rwarĩ rwa mũndũ
waarĩ na mbũri
igana rĩmwe. Ĩmwe
ĩkĩũra.  O rĩmwe
mũrĩĩthi agĩtiga iria

mĩrongo kenda na kenda na
agĩthiĩ gwetha
mbũri ĩrĩa
yoorĩte.  



Mũrĩĩthi agĩetha
guothe nginya
akĩmĩona. Akĩmĩigĩrĩra
ciandeinĩ ciake na
akĩmĩkũũa agĩthiĩ
mũciĩ akeneete. 
Akĩĩra arata aake, 
“Kenaai hamwe naniĩ, 

tondũ nĩndoona mbũri
yakwa ĩrĩa yorĩĩte!”



Jesũ agĩtaariria 
atĩ nĩgũkoragwo na 
gĩkeno kĩnene 
matuinĩ rĩrĩa 
mwĩhia ũmwe 
eerira. Kwĩrira nĩ 
kũhera nĩũndũ wa 
meehia maitũ-
kũhera nginya 
ũkamatiga!



Rũgano rũrĩa 
rwacookete nĩ rwa 
mũtumia waarĩ na 
thendi ikũmi cia 
fetha, nogũkorwo 
acicokanĩrĩirie 
mũtũũrĩreinĩ wake 
wothe. Ũndũ 
mũũru ũgĩĩkĩka. 
Ĩmwe ĩkĩũra.



Haata! Haata! Haata! Mũtumia
agĩetha kũndũ guothe. Thuthainĩ
akĩona thendi ĩyo yoorire.  Agĩkena
mũno.  No ũmenye ũrĩa eekire?  
Nĩguo, eerire araata aake othe!



Jesũ agĩcooka
akiuga rĩĩngĩ, 
“Nĩkũrĩ na
gĩkeno mbere ya
araika a Ngai 
rĩrĩa mwĩhia
ũmwe eerira.” 



Rũgano rwa gatatũ rũrĩa 
Jesũ ataarĩirie rwarĩ rwa 
kĩeha biũ. Nĩ rwa kahĩĩ karĩa 
kaumire mũciĩ gwa ithe.



Bũrũriinĩ wa kũraya kahĩĩ gakĩhũthĩra mbeeca
ciake na ũrimũ. Rĩu angĩekire atĩa? Gũthũũkia
mũno, gũkĩgĩa ng’aragu. Kahĩĩ kau nĩ kangĩakuire
nĩ ng’aragu.



Karĩ na ng’aragu, kahĩĩ gakĩona wĩĩra wa kũhe ngũrũe 
irio. No gũtirĩ mũndũ wakaheaga irio. Nĩkangiariire 
irio cia ngũrũe wega. Nogũkorwo nĩkarĩire! Mũicoinĩ, 
gagĩcookwo nĩ meeciria. Gagĩĩciria, “Kũrĩa mũciĩ, ona 
ndungata nĩirĩaga wega.”



“Ngũthiĩ mũciĩ 
njĩĩre baba 
nĩndahera 
nĩũndũ wa 
meehia makwa. 
Ndĩagĩrĩire 
gũkorwo mwana 
wake rĩngĩ. 
Ngwĩhoka 
nĩakũnyandĩka 
ta ndungata 
yaake.”



Rĩrĩa kahĩĩ kaarĩ o kũraihu na mũciĩ, ithe agĩkoona 
gagĩũka. Arĩ na gĩkeno agĩteng’era kũrĩ mũũru 
wake ũrĩa wacookaga. Akĩmũmumunya na 

akĩmũhimbĩria.



“Baba, nĩnjĩhĩĩtie. 
Ndĩagĩrĩire gũkorwo 
mũũru waku.” Kahĩĩ 
keendaga kwĩra ithe 
akaandĩke ta mũruti 
wa wĩĩra. No ithe 
agĩgatinia mĩario. 
“Reheei nguo iria 
njega mũno, iraatũ, 
na gĩcũhĩ nĩũndũ wa 
mũũru wakwa. Na 
mũharĩrie iruga 
inene.”



Nĩkwarĩ na iruga inene nĩũndũ wa mũũru ũcio worĩĩte
na akĩoneka. Jesũ ataarĩirie rũgano rũũru nĩũndũ

ruonanagia ũrĩa Ngai
endeete kwamũkĩra
eehia aria meerira
na magooka kũrĩ we.



Mũũru ũrĩa Worĩĩte

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Luka 15

“Ciugo Ciaku ciatarĩrio nĩirehaga ũtheri.” 
Thaburi 119:130



Mũico

45 60



Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

